
hutung ciin galum

palicia inita bunun takigabasang tu sinbazbaz, tupaun tu hutung ciin
galum. haangabas maca hutung ciin galum mantan paqgacial tu kaviaz, buntu
gat nai muskun kuzakuza, muskun gavivila.

haiza tasa diganin, maca macumal hala ka hutung mucga tupas galum
tu, “ muskunta qavilais patunggabin? .

antalam ca qalum tupatu ““ uti! ”.

tupa ca hutung tu “ nacimata ca mungaus tungqabin? ”.

antalam ca qalum tu ““ suuaca mungaus! .

tupa ca hutung tu “ mapaitung hala asu anaqat suua ca mungaus! ”.

kitnga in ca hutung masipul tasa dusa tau paat hima num pitu vau siva
macan,mukunbu is libus tunggabin ca galum,pismantuktu ca galum tu
namahiav hala inkuanan, anagat makucia ka cia bantac makais tuszoq,
munqunbu acia tuszoq tunggabin.

tungan nin masipul ca hutung, musu malilia mukunbu is libus kilim mis
galum, pismantuk ka cia tu maca galum madikla saduan, mataimang amin,
ma azaka mantan malmananu mataiklac tu hutung, siza a cia sapul pistabaun

cia ca libus, mang manahip hala tupatu “ ma haiva qan asu mintasal!

saucaan muamin nin mistaba ca libus uka mintasal ca galum, natnaut
manahip hala ca hutung pismantuk tu galmatazin ca galum pistabaus sapuz,
samugat ikunbu i tuszok tunggabin ca galum, nit samu na Makua, mahau
qucal ca hutung.

cin hutung ca tungabin, kitnga in ca galum masipul tasa dusa tau paat
hima num pitu vau siva macan, sisilis galum ca hutung muqunbu is libus
tunggabin, tunganin ca galum masipul, sisili ka cia amin is hutung, siza is
sapul pistaba libus, aupai nitu maganciap makai tuszoq ca hutung, mamang
misqulung pistabaus sapul.

maca icia madadaingaz galinga dii taqu itun tu ma ata bunun asa tu
pakadaidaz muskus kaviaz miqumic nitu maktu galmanggalmang
samanastu sadus duma a bunun, asa tu minaisang picial is kaviaz nita, nii tu
pakadikla is kaviaz, maca maupatia na maqtu ta saugabasgabas macial

manaskal ca iniqumican nita.

